
SAN FRANTZISKO AUZOETXEA

GAZTERIA, ENPLEGUA ETA EKONOMIA SOLIDARIOA

JUVENTUD, EMPLEO Y ECONOMIA SOLIDARIA

1. HELBURUAK

· Gazteon formakuntza eta eztabaidarako III. topaketa hau, gazteoi bereziki eta enplegu-politiken inguruan lanean dauden eragileei zuzenduta egongo da. Egun, krisian dagoen eredu sozio-ekonomiko honen aurrean, alternatibak bilatzea izango dugu helburu; enplegu eta ekonomia sozial-solidarioaren barruan dauden esperientziak ezberdinak definitu eta ikustarazi nahi ditugu, proiektu horietan gazteon partehartze eta aktibazioari begirada berezi bat emanez.
2. HIZLARIAK ETA PROIEKTUAK

· Ana Lametti. REAS (Ekonomia alternatibo eta solidarioaren sarea). REAS Euskadi  1997an jaiotako sarea da, pertsonen eta ingurunearen zerbitzura jarri beharreko bestelako ekonomia baten aldeko 40 enpresa eta eragile baino gehiago biltzen dituena. 
· FIARE (Banku etikoa). Egungo jendarte egitura justuago, partehartzaile eta inklusiboago batean eraldatzeko lanetan dauden pertsona zein eragileei zuzendutako finantza-tresna izan nahi du.
· Isabel Alvarez NEKASAREA. Nekazari eta herritarrez osaturiko sare honek, oraina eta etorkizunez beterik, konfidantzazko kontsumo eta produkzio autogestionatuan oinarritutako eredua praktikan jartzen du. EHNE-Bizakia nekazal sindikatuak orain urte batzuk abiarazitako eta prozesu parte hartzaile batetik ateratako fruitua dugu Nekasarea.

· Maite Fernández. AUZOPOLIS (Ermuko denbora bankua): Diruan oinarritu beharrean lan-ordua aintzat hartzen duen zerbitzuen trukatze sistema da. Eguneroko beharrizanak konpontzeko laguntza jasotzen duzu eta, trukean, zure denbora eskaintzen diezu beste pertsona batzuei.
· Ricardo Antón. EUTOKIA (Berrikuntza-sozialerako zentrua): Pertsona, eragile eta sektore ezberdinetako errealitateen elkarrekintzaren bitartez harremanak pizteko gunea da. Pentsatzeko eta ekiteko modu berriak ireki eta ideiak proiektu zehatzetan garatuz, eraldaketarako aukerak zabaltzea dute helburu. 
· DESAZKUNDEA (Asanbladan eta horizontalki antolaturiko kolektiboa): Egungo sistema kapitalistarekin apurtzeko, desazkundea alternatiba berriak pentsatzeko aukera eskaintzen duen esparrua da. Baliabide naturalak ustiatzen oinarritzen den ekoizpen ekonomikoa (eta berari lotutako neurrigabeko kontsumoa) gutxitu eta, ondorioz, eredu energetikoa eraldatuko duen gizarte eredu bat sortzeko aukera ematen du. Horrela, gizakiaren eta naturaren arteko harreman orekatua lortuko da.  

· PARTE HARTUZ: Hartuz demokrazia partehartzailearen ikerkuntza eta prestakuntzarako talde/elkarte kontsolidatua da. Bertan, Euskal Herriko Unibertsitateko Politika  eta Administrazio zientzia, Soziologia eta Hezkuntza Sailetako irakasleek, ikerlariek, bekadunek eta laguntzaileek egiten dute lan.
3. METODOLOGIA
· SARRERA [5 min.]. Topaketaren aurkezpena EGK eta Parte Hartuzeko dinamizatzailearen eskutik. Testuinguru sozio-ekonomikoa, dinamikaren garrantzia eta garapena. 
· 1. BLOKEA  [8 min./ hizlari bakoitzeko]: Proiektu bakoitzaren aurkezpena eta enplegu/ekonomia solidarioarekiko harremana. Egungo sistema kapitalistaren gaineko alternatibak. 
· 2. BLOKEA [8 min./ hizlari bakoitzeko]: Euskal gazteriaren parte hartze eta aktibazioa proiektu hauen egikaritze lanetan, barne zein kanpora begirakoa. 
· 3. BLOKEA [8 min./ hizlari bakoitzeko]: Pertsona, jendarte mugimendu, elkarte zein enpresen arteko harremanen saretzea ekonomia solidarioaren baitan.
· PARTE-HARTZEA: Eztabaida bloke bakoitzeko parte hartzaile guztien erreflexio, iritzi eta ekarpenak bideratzeko tartetxoa zabalduko dugu 
Begiraleak izango ditugu seme-alaba edota familiarren zaintzagatik aisialdia edo formakuntza mugatua duten pertsonentzat. 

